
ITTRA LILL-GHALLIEMA
Gheziez Ghalliema,

Il-missjoni taghkom b’risq it-tfal u l-adolexxenti ta’ gziritna hija tant importanti li dejjem
xtaqt li fil-bidu ta’ sena skolastika gdida nwasslilkom kelma ta’ apprezzament u inkuraggiment. Fuq 1-
istudenti intom thallu marka li lanqas iz-Zmien ma jhassar. Ghalkemm ghaddew ghexieren ta’ snin
minn meta kont fuq il-bankijiet tal-iskola, kull darba li niltaga® ma’ xi whud minn dawk li kienu
jghallmuni, tigini spontanja li nsejhilhom “Sir” b’turija ta’ rispett u gratitudni ghal dak li ghamlu
mieghi! Sin¢erament nixtieq li l-istudenti tal-lum jikbru u maghhom tikber I-istima taghhom lejkom.

Fil-qari tal-Vangelu tal-lum, Gesu jghid li “hadd ma jixghel musbieh u jghattih b’ghatu jew
igieghdu taht is-sodda, imma jqieghdu fuq l-imnara, biex kull min jidhol gewwa jara d-dawl” (Lg
8:16). Inhossni komdu napplika dan il-kliem ghalikom: intom imsiebah li ddawlu l-iskejjel taghna, 1i
huma estensjoni tad-djar taghna! Ghall-istudenti, intom dawl li jghinhom isibu triqathom fid-dellijiet
u d-dlamijiet tal-hajja. Ma nistaghgibx li fostkom I-ghalliema jkun hemm min ma jemminx li huwa
dawl. Ghalhekk nistiednek tinzel fil-fond ta’ qalbek: stharreg sew lilek innifsek u hemm ghandek issib
flamma tixghel! Ghax f"kull bniedem hemm potenzjal pozittiv: f'min hafna u f'min ftit; u jekk thalli
n-nifs ta” Alla jonfoh ftit fuq dik il-ftila, il-flamma titheggeg u ddawwal madwarha. Mhux ged nghid
dan biex nghollu rasna, imma biex nigu aktar konxji tar-responsabbiltajiet li ghandna.

Intom dawl ghall-istudenti jekk jirnexxilkom tghinu lill-istudenti jhobbu I-iskola. Kif kien
jghid Dun Lorenzo Milani, sacerdot li hadem ghall-edukazzjoni tat-tfal foqra, is-sigriet tas-success fl-
iskola huwa li I-ghalliem jirnexxi jekk kapaci jwassal lill-istudent jitzghallem jitghallem! Ghax meta I-
ghalliem jghin lill-istudent ihobb it-taghlim, huwa jkun qabbad fih il-magna tal-gharfien u hekk
Jinfetah ghar-realta kollha. Ma ghandniex nibzghu nghinu lill-istudent jigi f'kuntatt mar-realta kollha
kemm hi minghajr ebda ¢ensura! Ghalliem li jasal biex jixghel il-passjoni ghat-taghlim fl-istudenti,
ikun ipprovdielhom i¢-¢avetta biex jifthu t-tezori tal-gherf. Aktar ma l-ghalliem jikkomunika li hu
stess ikun tghallem jitghallem, aktar kapaci jkun inc¢iziv fuq l-istudenti. Aktar ma ghalliem juri li
jhobb l-iskola, aktar ikun konvinéenti biex iwassal l-istudenti jhobbu l-iskola. Fil-fatt, altru ghalliem li
huwa dedikat fil-professjoni u jipprepara l-lezzjoni, u altru iehor li jiskarta mill-iskola jew jogtol il-
lezzjoni bin-nuqqas ta’ hegga li juri! Hafna drabi I-ghalliema jghallmu wkoll bis-skiet taghhom;
jghallmu bl-ezempju li jaghtu, aktar milli bit-teoriji pedagogici.

Student isir ihobb l-iskola jekk 1-ghalliem jurih li jhobbu, fis-sens li jikkomunikalu li ghandu
interess genwin fih. Aktar milli trazmissjoni ta’ taghrif, l-edukazzjoni hija nisga ta’ relazzjonijiet
umani, liema relazzjonijiet aktar jissawru fil-kurituri milli fil-klassijiet. Ilkoll nafu l-assjoma li biex
wiehed jghallem il-Latin lil Ganni, wiehed irid ikun jaf lil Ganni aktar milli I-Latin! Ghalliem li huwa
appassjonat ma jigafx fil-qoxra, imma b’hafna prudenza jipprova jinzel fil-qalb u l-mohh tal-istudent,
b’attenzjoni li tizboq it-taghlim didattiku. Meta student ikun konvint mill-imhabba sinciera tal-
ghalliem, fa¢li jiftah qalbu, u hekk I-ghalliem mhux biss ikun jaf lill-istudent, imma wkoll xi jkun ged
igorr fil-bagalja ticghu — li taf tkun mimlija b’hafna stejjer tqal li jkunu jghabbu jekk mhux jostakolaw
il-mixja tieghu fl-iskola.

Kif josserva |-Papa Frangisku, “il-missjoni taghkom I-ghalliema hija missjoni ta’ mhabba. Wiched ma
jistax jghallem jekk ma jkunx ihobb u jekk ma jaghrafx li t-taghlim li huwa joffri huwa biss id-dritt ta’
dak li jrid jitghallem. Hemm hafna x’wiehed jista’ jghallem, imma l-aktar essenzjali huwa li l-istudent
nghinuh irawwam fih kuxjenza hielsa li tkun kapaci tikkonfronta r-realtd u jirrelata maghha bl-
imhabba; ikun kapaci jiftiehem mal-ohrajn; jerfa’ l-gheja u I-gerhat taghhom; li jahrab minn kull xorta
ta’ egoizmu biex jaqdi I-gid komuni” (Barbiana, 20 ta’ Gunju 2017).

Il-profeta Izaija jghidi li “jekk int qalbek tohrog ghall-imgewwah, ixxabba® qalb I-imnikket u ddahhal
il-barrani fdarek, imbaghad id-dawl tieghek ifigg fid-dlam™ (58:10). Ghalhekk, id-dawl taghkom I-
ghalliema jidher ukoll meta qalbkom tohrog ghall-imgewwah u ghal dak ta’ qalb imnikkta. Anki jekk
illum gieli jaslu studenti li jsofru I-guh kieku mhux ghax l-iskejjel taghna jiehdu hsieb joffrulhom il-
mehtieg, imma mbaghad hemm dawk li huma mgewha ghat-taghlim — mhux tort taghhom, imma ghax
ghandhom hiliet limitati. Li wiehed jghallem lil min huwa bravu, x’merti jista’ jkollu? Ikollu merti
dak I-ghalliem li jakkumpanja lil student batut u b’hafna impenn personali jarah jagbad it-trig! Ghandi
stima kbira lejn dawk 1-ghalliema li b’inizjattiva u b’sagrific¢ju personali jfittxu li jkunu qrib dawk I-
istudenti b’xi diffikulta. Naf li hemm ghalliema li wara I-hin tal-iskola, flok ma joffru lezzjonijiet tal-
privat bil-hlas, jaghzlu li gratwitament joffru sezzjonijiet ta’ dopo scuola lil studenti li altrimenti s-
sistema tobzoghom!

Il-kategorija ta’ barrani saret komuni wkoll fl-iskejjel taghna. L-istudenti barranin jistghu jkunu
rizorsa ghall-iskejjel taghna; imma huwa fatt ukoll li biex dawn l-istudenti jintegraw ruhhom fis-
so¢jeta taghna, jehtiegu attenzjoni partikulari. Ftit ilu Itqajt ma® familja barranija li ghandhom tifel
jattendi f"wahda milll-iskejjel taghna. Il-genituri huma mhassbin ghax binhom qed jinghalaq fih
innifsu u ma jridx jithallat ma’ shabu, ghax ghandu diffikulta biex jikkomunika. Ma nahsibx li dan
huwa kaz izolat. Ghalhekk nappellalkom biex issegwu mill-qrib lill-barrani: kif ghidt aktar il fuq,
min jilga’ ’l-barrani f’daru, id-dawl tieghu jiddi fid-dlam.

Dawk li jemmnu fi Kristu jafu li I-Iben ta’ Alla huwa d-dawl veru li jdawwal lil kull bniedem (Gw
1:9). Ghalhekk, I-ghalliema Kattoli¢i jkunu dawl ghall-istudenti jekk jghinuhom japprezzaw x’inhu I-
valur mizjud ghal dawk li ghandhom vizjoni Kristjana tar-realta. It-twemmin fi Kristu jghinna biex
nghozzu dak li huwa veru, tajjeb u sabih.

B’dawn il-ftit riflessjonijiet nixtieq nwezinkom f°din il-missjoni impenjattiva li qeghdin tinawgura
f"dawn il-jiem. Mill-gdid grazzi tal-impenn taghkom fil-formazzjoni tal-istudenti, l-adulti ta’ ghada.
Intom geghdin tqieghdu I-pedament ghall-futur ta” gensna. Nitlob fugkom il-barka ta’ Alla.

